
TREOIR D’IARRATASORÍ

Réamhrá
Is ann don treoir seo chun míniú a dhéanamh ar an bpróiseas lena ndéanfar iarratais a chur isteach agus a mheas faoin Scéim Maoiniúcháin Craoltóireachta.

Cuideoidh sé leat freisin na ceisteanna ar an bhfoirm iarratais a fhreagairt. Bainfidh Coimisiún Craolacháin an hÉireann úsáid as an bhfaisnéis a chuirfidh tú ar fáil ar d’fhoirm iarratais chun tuiscint mhion a fháil ar do thogra beartaithe, agus dá bhrí sin do riachtanais i dtaca le maoiniú a mheas. 

Chun cúnamh a fháil i dtaca leis an iarratas a líonadh isteach nó chun soiléiriú a fháil ar na treoirlínte seo nó ar an bpróiseas iarratais déan teagmháil le do thoil le:

Andrew Robinson

Teil: 01 6441200
R-phost: arobinson@bci.ie
Brian Furey


Teil: 01 6441200
R-phost: bfurey@bci.ie
Máire Ní Dhonnchadha
Teil: 01 6441200
R-phost: mnidhonnchadha@bci.ie
Chun tuilleadh eolais a fháil faoi Choimisiún Craolacháin na hÉireann agus chun faisnéis a fháil atá cothrom le dáta féach ar ár láithreán gréasáin le do thoil ag http://www.bci.ie
TABHAIR FAOI DEARA Tá sé de cheart ag Coimisiún Craolacháin na hÉireann na treoirlínte seo a leasú ag am ar bith.
MÍR 1:
CÚLRA
1. An t- Acht

Achtaíodh an tAcht Craolacháin (Maoiniú) 2003 an 23 Nollaig 2003. Thug an tAcht freagracht do Choimisiún Craolacháin na hÉireann (BCI) as scéim(eanna) maoiniúcháin a fhorbairt agus a riaradh chun tacú leis na réimsí gníomhaíochta seo a leanas i dtaca le raidió agus teilifís

(a) cláir nua theilifíse nó raidió ar chultúr, oidhreacht agus eispéaras na hÉireann, lena n-áirítear

i. stair (lena n-áirítear stair a bhaineann le réimsí, grúpaí nó gnéithe d’eispéireas, gníomhaíocht nó tionchar faoi leith)
ii. foirgnimh stairiúla
iii. an timpeallacht nádúrtha
iv. oidhreacht tíre, tuaithe agus choiteann
v. na healaíona traidisiúnta agus comhaimseartha
vi. an Ghaeilge, agus
vii. eispéireas na nÉireann i gcomhthéacs na hEorpa agus idirnáisiúnta
(b)
cláir nua theilifíse agus raidió chun litearthacht i measc daoine fásta a fheabhsú,
(c)
na nithe thuas trí mheán na Gaeilge, agus
(d)
forbairt ar chartlannú ábhar cláir a dhéantar sa stát
Is ann do Sound & Vision chun tacú le cláir a léiriú faoi na téamaí agus na genres éagsúla a luaitear thuas. Ní dhéileálfaidh an scéim faoi láthair le hiarratais ar mhaoiniú do chlartlannú ábhar cláir. 
2. Cuspóirí na Scéime

Is é lárchuspóir na scéime ná rochtain an phobail ag leibhéal náisiúnta, áitiúil agus pobail ar chláir raidió agus theilifíse ar ardchaighdeán trí Bhéarla agus trí Ghaeilge a mhéadú – cláir a fhéachann ar théamaí chultúr, oidhreacht agus eispéireas na hÉireann i gcomhthéacs staire agus comhaimseartha. 

Is iad seo a leanas cuspóirí na Scéime:

· Caighdeán:  tacú le cláir theilifíse agus raidió ar ardchaighdeán bunaithe ar chultúr, oidhreacht agus eispéireas na hÉireann a léiriú.
· Éagsúlacht: tacú le cláir a léiríonn éagsúlacht chultúr agus oidhreacht na hÉireann.
· Breisiúlacht: líon na gclár atá ar fáil i dtaca le cultúr, oidhreacht agus eispéireas Éireannach do lucht féachana/éisteachta sa Stát a mhéadú agus tacú le cláir a bhfuil sé i gceist acu iniúchadh a dhéanamh ar na téamaí sin ar bhealaí nuálacha.
· An Ghaeilge: cláir dá leithéid as Gaeilge a fhorbairt.
· An Oidhreacht: taifeadadh a dhéanamh ar oidhreacht bhéil na hÉireann agus ar ghnéithe d’oidhreacht na hÉireann atá ag imeacht ón saol, atá faoi bhrú, nó nach ndearnadh taifeadadh orthu go dtí seo.
· Craoltóireacht Áitiúil agus Pobail: an chraoltóireacht áitiúil agus pobail a fhorbairt trí thacaíocht do léiriú clár sna earnáil seo.
· Litearthacht i measc Daoine Fásta: tacú le cláir atá dírithe ar litearthacht a fheabhsú i measc daoine fásta.

MÍR 2
AN SCÉIM
Scéim deontais maoinithe léiriúcháin do chláir raidió agus theilifíse atá i  Sound & Vision

1. Critéir Incháilitheachta

1.1
Cé atá incháilithe chun cur isteach ar an scéim?

Féadfaidh Daoine Aonair, Léiritheoirí Neamhspleácha, Cuideachtaí Léiriúcháin agus Craoltóirí iarratas a dhéanamh ar mhaoiniú faoin scéim seo. Ní mór gur náisiúnaigh nó cónaitheoirí Éireannacha nó AE iad na daoine aonair. Ní mór do chuideachtaí a bheith corpraithe in Éirinn nó san AE.

Má dhéanann tú iarratas agus má thuigtear duit ag pointe ar bith go mb’fhéidir go mbeadh coinbhleacht leasa ag baint le gné ar bith dod’ iarratas, tá sé de dhualgas ort an méid sin a chur in iúl don BCI a luaithe agus is féidir. 
1.2
Céard iad na cineálacha cláir atá incháilithe?

Faoi mar a luaitear san Acht Craolacháin (Maoiniú) 2003:

· ní mór do gach clár a mhaoinítear a bheith nua.

· ní mór do chláir déileáil le ceann amháin nó níos mó de na téamaí a leagtar amach san Acht, i.e. cultúr, oidhreacht agus eispéireas na hÉireann agus litearthacht i measc daoine fásta.

· tá gach genre cláir, cé is móite de chláir a léirítear go príomha chun críche nuachta agus cúrsaí reatha, incháilithe do mhaoiniú. (m.sh. glacfaimid le hiarratais do chláir faisnéise, drámaíochta, beochana, oideachais, spórt, cláir do leanaí, etc.)

· d’fhéadfadh gur cláir aonuaire d’fhad ar bith nó cláir il-eipeasóidí (sraith clár nó cláir leanúnacha) a bheith ann.

· d’fhéadfadh cláir a bheith dírithe ar an bpobal i gcoitinne nó ar lucht féachana an-sonrach (m.sh. leanaí).

· ní mór na cláir a chraoladh ar raidió agus ar teilifís. Glacfar le hiarratais freisin i dtaca le meascán de chláir theilifíse agus raidió.

· Tá deontais Sound and Vision ar fáil do chláracha a bhfuil réamh-ullmhuchán déanta orthu ach nach bhfuil léirithe go fóill. Ní bheidh maoiniú ar fáil do chláracha atá á léiriú cheana féin.

Cláir eile atá incháilithe i gcóir maoiniú

Glacfaidh Sound & Vision le h-iarratais i gcóir cláir píolótach. Ní mór é seo a shonrú go soiléar san iarratas. Tabhair faoi deara nach bhfuil cínnteacht ar bith ann go bhfaighfidh tograí a eascraíonn as cláir píolótach maoiniú ón scéim. 
Maoiniú ilbhliana. Is éard atá i gceist leis seo ná tionscadail a fhaigheann maoiniú thar tréimse níos faide na aon bhliain amháin. Déanfar iarratais i gcóir maoiniú ilbhliana a mheas cás ar chás. Faoi láthair, áfach, ní cheadófar maoiniú do thionscadal ar bith a leanann ar aghaidh thar tréimhse beartaithe na Scéime 2009. 

Tograí athfhillte. Ní mór d’iarratasóirí atá ag déanamh iarratais i gcóir tograí a fuair maoiniú cheana féin a léiriú go soiléar cén dóigh ina bhfuil an togra fós “nua”, faoi mar atá leagtha síos faoin scéim. 
Ní mór do thograí den chineál seo ar a laghad dhá cheann de chritéir an AE i dtaca le Maoiniú Stáit a chomhlíonadh (is é sin go bhfuil na cláir i nGaeilge, deacair le déanamh agus ar bhuiséad íseal), agus ní mór d’iarrthóirí a léiriú san iarratas gur ann do na coinníollacha seo ina n-iarratas. Ní mór d’iarrthóirí eolas a sholáthar maidir le lucht féachana an chláir agus ‘rath’ an chláir go dtí seo. 
Athiarratais agus Athchomhairc. Níl aon phróiséas athchomhairc leagtha amach faoin Scéim. Tá fáilte roimh iarrthóirí ar diúltóidh dá n-iarratas athiarratas a dhéanamh. Ní féidir le iarrthóirí a bhfuil athiarratas acu a bheith ag súil le aon bhuntáiste ar leith. Ó Bhabhta 4 ar aghaidh, ní ceadmhach ach aon athiarratas amháin a dhéanamh. 
1.3 An bhfuil aon riachtanais bhreise ann do chláir a mhaoinítear faoin Scéim seo?

Tá, seo a leanas na riachtanais bhreise:

Riachtanas i dtaca le Craoladh

Ní mór gach clár a chraoladh ar sheirbhís craolacháin mar a shonraítear san Acht. Éileofar ar gach iarratasóir litir gheallúna craoltóra ar pháipéar litreach oifigiúil a chur ar fáil leis an iarratas. Ní mór don litir seo an t-am craolacháin a luadh (féach thíos).
· Do chláir theilifíse, éilíonn an tAcht Craolacháin (Maoiniú) go gcraoltar cláir theilifíse a mhaoinítear ar sheirbhís teilifíse saor in aisce ag a bhfuil cumhdach nach mór uilíoch sa Stát, nó ar chóras cábla nó MMD mar chuid de chonradh ábhair phobail do theilifís (faoi Alt 39 den Acht Craolacháin 2001).

· Do chláir raidió, éilíonn an tAcht Craolacháin (Maoiniú) go gcraoltar cláir raidió a mhaoinítear ar sheirbhísí craolta fuaime arna gceadú ag an gCoimisiún nó arna n-oibriú ag RTÉ. Ciallaíonn sé sin go bunúsach seirbhísí cosúil le seirbhísí raidió áitiúla nó pobail, craoltóirí seirbhísí poiblí agus na craoltóirí tráchtála náisiúnta agus réigiúnacha. 
Riachtanas ag an am is mó féachana/éisteachta

Cé is moite de chláir oideachais nó cláir do leanaí, ní mór don chéad chraoladh de gach clár tárlú ag an am is mó lucht féachana/éisteachta. Seo a leanas sainmhíniú an BCI ar na hamanna is mó féachana agus éisteachta:

Raidió:
07.00 - 19.00

Teilifís:
18.00 - 23.30

Riachtanas Rochtana

D’fhonn éascaíocht a dhéanamh do dhaoine atá bodhar nó a bhfuil lagú éisteachta acu cláir a thuiscint agus taitneamh a bhaint astu, ní mór do gach clár a mhaoinítear faoin scéim Sound & Vision foráil a dhéanamh d’fhotheidil. Beidh an coinníoll luaite go sonrach sa chonradh. Is féidir le hiarratasóir costais fhotheidealú a chuir san áireamh i mbuiséad an iarratais. Caithfidh na fotheidil a bheith ar aon chaighdeán le BCI Guidelines for Subtitling atá le íoschóipáil ag http://www.bci.ie/gaeilge/codes/index.html
Beidh sé mar riachtanas i pé conraithe a shínitear le léiritheoirí cláir teilifíse a fhaigheann deontas Sound & Vision. Tá costaisí fotheidealú ceadaithe i mbuiséid iarratasóirí.
Riachtanas i dtaca le Cartlannú

Beidh sé mar alt sa chonradh go gcaithfear forálacha i dtaca le cartlannú a leagan amach do gach clár a mhaoinítear faoin Scéim. 
Caithfidh iarrthóirí i gcóir cláir raidió CD amháin den chlár a chuir faoi bhráid an BCI. 
I gcás cláir teilifíse, caithfidh na h-iarratasóirí na nithe seo a leannas a chuir faoi bhráid an Irish Film Archive sa Film Institute of Ireland, 6 Sráid Eustace, Baile Átha Cliath 2: 

· cóip glan amháin den togra iomlán ar DigiBita. 

· cóip amháin den togra iomlán le fotheidil, ar DVD.
Tá cóip amháin ar DVD le fotheidil le seoladh chuig an BCI chomh maith.
2.
Leibhéal Maoiniúcháin atá ar fáil
2.1
Cé na leibhéil mhaoiniúcháin a thabharfar?
Déanfaidh an Coimisiún rogha i dtaobh leibhéal an mhaoiniúcháin a chuirfear ar fáil do chláir bheartaithe de réir an phróisis iarratais agus mheasúnachta atá leagtha amach i Mír 3 thíos agus ar an gcoinníoll go gcomhlíonann na cláir na critéir atá leagtha síos faoin reachtaíocht agus ag an gCoimisiún sna treoirlínte seo.

Go ginearálta, is iad na deontais is mó a dhámhfar ná 65-95% den bhuiséad iomlán léiriúcháin don chlár. Is éard atá sna maitrísí thíos ná treoir i dtaca leis an maoiniú is mó atá ar fáil do bhuiséid éagsúla. Is ar a fhiúntas féin a dhéanfar gach iarratas a mheas agus ní bheidh gach dámhachtain maoiniúcháin laistigh de na huaschéatadáin seo.
Cláir Raidió

	Buiséad an Chláir
	Ní bheidh an deontas a dhámhfar níos mó ná na céatadáin seo a leanas den bhuiséad iomlán



	< €20,000
	75% - 95%

	€20,000 - €40,000
	70% - 90%

	€40,000 - €55,000
	65% - 85%

	Níos mó ná €55,000
	Le socrú cás ar chás.


Cláir Teilifíse
	Buiséad an Chláir

	Ní bheidh an deontas a dhámhfar níos mó ná na céatadáin seo a leanas den bhuiséad iomlán


	< €50,000
	75% - 95%

	€50,000 - €250,000
	70% - 90%

	€250,000 - €750,000
	65% - 85%

	Níos mó ná €750,000
	Le socrú cás ar chás.


I ngach cás, níor chóir don tsuim is airde maoiniúcháin phoiblí bheith níos mó ná 95% den bhuiséad iomlán léiriúcháin.

2.2 An bhfuil aon ghnéithe faoi leith ann nach bhfuil incháilithe do mhaoiniú?
Níl na gnéithe seo a leanas incháilithe do mhaoiniú agus níor chóir iad a chur san áireamh in aon bhuiséad a chuirtear isteach:

· Gníomhaíochtaí nach mbaineann go sonrach le cláir a dhéanamh, e.g. oiliúint agus forbairt

· Trealamh nó áitreabh a cheannach (maoiniú caipitil). 

· Tionscadail ar a bhfuil an obair léiriúcháin tosaithe cheana féin, nó tograí a bhfuil maoiniú de dhíth uathu chun iad a thabhairt chun críche.


3.
An Próiseas Iarratais agus Measúnachta
3.1
Conas is féidir liom iarratas a dhéanamh?

Babhtaí Maoiniúcháin
Fógróidh an BCI babhtaí maoiniúcháin roinnt uaireanta i rith na bliana. Nuair a bheidh an babhta oscailte go hoifigiúil, glacfar le hiarratais i gcóir cláir teilifíse agus raidió. Déanfar an fógra faoin Babhta Maoiniúcháin a fhógairt ar láithreán an BCI agus sna nuachtáin náisiúnta.

Dáta Deiridh
De ghnáth beidh an dáta deiridh d’iarratais a bheith faighte laistigh de 4 seachtain ón bhfógrán i gcás cláracha raidió agus de ghnáth laistigh de 6 seachtaine i gcás cláracha teilifíse. Ba chóir d’iarratasóirí a thabhairt faoi deara nár mhór crua-chóip de gach iarratas a bheith faighte in oifigí an BCI faoi 12pm an dáta deiridh a shonraítear don bhabhta áirithe sin. NÍ GHLACFAR LE HIARRATAS AR BITH TAR ÉIS AN AMA SIN AR CHÚIS AR BITH. NÍ GHLACFAR LE H-IARRATAIS AR FAICS.
An Fhoirm Iarratais
Ní mór d’iarratasóirí foirm oifigiúil iarratais i gcóir Babhta 4 a líonadh isteach chun maoiniú a fháil faoin scéim agus ní mór gach cáipéis ábhartha a éilítear mar chuid den fhoirm iarratais a chur isteach léi. Tá foirmeacha iarratais ar leithligh ann do raidió agus do theilifís agus is féidir iad a íoschóipeáil ó láithreán gréasáin Choimisiún Craolacháin na hÉireann ag www.bci.ie. Is féidir iad a iarraidh ar an bhfón nó ar ríomhphost mar seo a leanas:

Fón: 01-644 1200


Ríomhphost: soundandvision@bci.ie 


Foirmeacha iarratais
Ní mór d’iarratasóirí ar mhaoiniú do chláir raidió 4 chóip ar pháipéar den fhoirm iarratais a sheoladh isteach mar aon leis na hiatáin ábhartha a shonraítear ar an bhfoirm iarratais. Ní mór dóibh an foirm buiséid atá ar shuíomh idirlín an BCI a úsaid agus na treoirlínte a leanacht. 
Ní mór d’iarratasóirí ar mhaoiniú do chláir theilifíse 6 chóip ar pháipéar den fhoirm iarratais a sheoladh isteach freisin mar aon leis na hiatáin ábhartha a shonraítear ar an bhfoirm iarratais. 

I gcás iarratasóirí i gcóir cláracha teilifíse pobail, ní mór dóibh an fhoirm buiséid a úsaid agus na treoirlínte a leanacht. (Tá siad seo le fáil ar shuíomh idirlín an BCI).

Chun éascaíocht a dhéanamh ar an bpróiséas, ba cheart go mbeadh gach cóip ar leathnach A4 neamhcheangailte (gan stápla) agus pollta ar an imeall (dhá pholl). Tá sé de cheart ag an gCoimisiún cóip leictreonach agus pé páipéarachas ábhartha eile a bhaineann leis an iarratas a éileamh.

Iarratar freisin na hiarratais a sheoladh gan clúdaigh plaisteacha nó curtha le chéile le ‘spiral bounds’ ach oiread. Ná cuirtear téipeanna promo ná showreels isteach. Glacfar le ábhar promo ar DVD i gcás cláracha beochain amháin.

Iarrtar ar iarratasóirí gan taeipeanna promo ná showreels a chur isteach. Glacfar le ábhar promo i gcás cláir beochain amháin. 

Sonraigh go soiléar an genre de chlár atá á chruthú agat. Tá sé seo rí-thábhachtach ach go háirithe i gcás cláracha faisnéise, ar chóir a eagrú de réir na rannóga seo a leanas: na hEalaíon, Stair, Cultúr, Beatháisnéis, Ceol, Spóirt, saol comhaimseartha, Dúlra agus Eolaíocht, Politíocht, Eile.
Iatáin
Ní mór na hítimí seo a leanas a sheoladh isteach le gach iarratas: 

1) Script*

Ní mór an script a sheoladh isteach sa teanga ina mbeidh an clár á chraoladh. Glacial leis na cáipéisí uilig, foirmeacha iarratais ina measc, I mBéarla nó i nGaeilge.

2) Buiséad Iomlán (maille le le bileoga achoimre) 

Ní mór d’iarratasóirí do chláir raidió agus teilifís pobail an fhoirm buiséad cuí a úsáid.

3) Achoimre ghairid ar an gclár.
4) Plean Airgeadais Mionsonraithe. Mínigh le do thoil cé na hairgeadóirí eile atá ag plé leis an tionscadal.

5) Litir gheallúna craolacháin ó chraoltóir incháilithe.
Ní mór den litir seo an t-am craolacháin a luadh, agus a chinntiú gur ag buaic am féachana/éisteachta a bheidh an clár a chraoladh. 

6) Litreacha Geallúna / Conarthaí le hairgeadóirí eile (más cuí)

7) CVanna do príomhbhaill na foirne aistreoirí agus criú (iarraimid ar a laghad CV don Stiúrthóir(í), Scríbhneoir(í), Léiritheoir(í) agus príomhbhaill na foirne aisteoirí)

8) I gcás iarratasóirí san rannóg beochan, bheadh sé úsáideach dá bhféadfadh iarratasóirí samplaí den obair ealaíne a bhaineann leis an dtogra, agus sampla den bheochan féin ar DVD más ann dó a sheoladh isteach.
*I gcás cláir nach bhfuil script ag gabháil leo cuir isteach Cóireáil (i.e. Mionchuntas ar an gclár lena n-áirítear ord reatha, príomh-rannpháirtithe, etc.)
Iarratais Neamhiomlána
Maidir le hiarratais ar bith nach bhfuil líonta isteach go hiomlán, i.e. nach bhfuil gach mír ábhartha den fhoirm iarratais líonta isteach nó nach bhfuil na cáipéisí éigeantachta ag gabháil leo, seolfar ar ais chuig an iarratasóir iad agus míoneofar an chúis nach bhfuil an t-iarratas ceart. Bíonn fáilte roimh iarratasóirí iarratas iomlán a sheoladh isteach arís ach ní mór dóibh é sin a dhéanamh ROIMH AN DÁTA DEIRIDH.

Admháil ar an Iarratas
Admhóidh an BCI, i bhfoirm ríomhphoist, iarratais a bheith faighte acu.
Eolas breise

Beidh sé de cheart ag an BCI aon eolas bhreise a lorg ón iarratasóir le linn an próiséas measúnachta.
3.2
Céard é an nós imeachta measúnachta do gach iarratas?

Déanfar gach iarratas iomlán a gheofar a mheas mar seo a leanas:

1) Critéir Incháilitheachta Íoschaighdeáin

Ní mór do gach iarratas na critéir incháilitheachta íoschaighdeáin, atá leagtha amach thíos, a chomhlíonadh:
· Téama an chláir

Ní mór do chláir a bheith bunaithe ar théamaí chultúr, oidhreachta agus eispéireas na hÉireann cosúil le stair, foirgnimh stairiúla, an timpeallacht nádúrtha, an oidhreacht tíre, tuaithe agus choiteann, na healaíona traidisiúnta agus comhaimseartha, an Ghaeilge, agus eispéireas na hÉireann i gcomhthéacs Eorpach agus idirnáisiúnta, nó a bheith dírithe ar litearthacht i measc daoine fásta a fheabhsú.

· Riachtanas i dtaca le Craoladh ag an am is mó féachana/éisteachta
D’fhonn a bheith incháilithe do mhaoiniú, ní mór gach clár a chraoladh agus ní mór litir gheallúna i dtaca le craolachán ó chraoltóir, faoi mar a shainítear san Acht (féach mír 1.3 thuas) a bheith ag gabháil le gach iarratas. Ní mór an clár (cé is móite de chláir do leanaí nó cláir oideachais) a chraoladh ag an am is mó féachana/éisteachta arna leagan síos ag an BCI mar seo a leanas:

Raidió:
07.00 – 19.00
Teilifís:
18.00 – 23.30

· Rochtain
D’fhonn éascaíocht a dhéanamh do dhaoine atá bodhar nó a bhfuil lagú éisteachta acu cláir a thuiscint agus taitneamh a bhaint astu, ní mór do gach clár a mhaoinítear foráil a dhéanamh d’fhotheidil de réir an chaighdeán atá leagtha síos ag an BCI.

· Cartlannú

Ní mór d’iarratasóirí foráil a dhéanamh do chartlannú an chláir faoi mar atá leagtha síos in Alt 1.3 thuas.
Maidir le hiarratasóir ar bith ar measadh a (h)iarratas gan a bheith incháilithe de bharr nár chomhlíon siad na híoschritéir incháilitheachta, cuirfear é sin in iúl dóibh le litir ón BCI. Déanfaidh an litir mion chur-síos ar an gcúis ar theip ar an iarratas na híoschritéir a chomhlíonadh. 

2) Measúnú Straitéiseach agus Caighdeáin
Maidir le gach iarratas a mheastar a chomhlíon na híoschritéir incháilitheachta, déanfaidh foireann na Scéime agus roinnt measúnóirí neamhspleácha, a roghnófar ó phainéal daoine gairmiúla ón tionscal closamhairc, na hiarratais sin a léamh agus a mheas. 

Nuair is cuí, agus go háirithe i dtaca le tionscadail drámaíochta, déanfar roinnt tuairiscí a choimisiúnú ó léitheoirí seachtracha arna gceapadh ag an BCI bunaithe ar thaithí ábhartha tionscail agus/nó ar shaineolas ábhartha ábhair. 

Ag leibhéal caighdeán de, déanfar iarratais a mheas agus déanfar moltaí bunaithe ar na critéir chaighdeánacha mheasúnachta seo a leanas:

· Téamaí an chláir

Cén chaoi a bhfuil sé i gceist ag an gclár déileáil le téamaí chultúr, oidhreachta agus eispéireas na hÉireann nó litearthacht i measc daoine fásta? 

An léirmhíniú nua ar cheann amháin nó níos mó de na téamaí a bheidh sa chlár seo? 

· Caighdeán thograí agus/nó script an chláir

An mbaineann caighdeán ard i dtaca le hábhar, léiriú agus (nuair is cuí) script leis an gclár molta?

· Breisiúlacht

Cén chaoi a gcuirfidh an clár seo leis na roghanna féachana nó éisteachta do lucht féachana/éisteachta in Éirinn?

· Coincheap nua nó nuálach

An coincheap nua nó nuálach ó thaobh cláir a dhéanamh in Éirinn atá i bhformáid mholta an chláir? 

· Spéis náisiúnta, áitiúil nó phobail

Cén sprioclucht féachana/éisteachta beartaithe a bheidh ag an gclár? An bhfuil ar chumas an chláir raon leathan lucht féachana/éisteachta a mhealladh nó an mbainfidh sé níos mó le lucht féachana/éisteachta níos sainiúla? 

· Cuntas teiste an phearsanra chruthaithigh agus theicniúil

Céard é cuntas teiste an phearsanra ar-scáileán, chruthaithigh agus theicniúil a bhfuil baint acu leis an tionscadal seo?

· Comhpháirtíochtaí

Cé hiad na grúpaí agus/nó daoine aonair a bhfuil baint acu leis an iarratas seo a dhéanamh? Céard é an leibhéal saineolais a bhaineann le téama an chláir? 

An bhfuil aon ghrúpaí/saineolaithe sainspéise a bhfuil baint acu leis an gclár/iarratas a dhéanamh?

· Airgeadas

An luach maith ar airgead i dtéarmaí caighdeáin agus líon é an togra seo?

Ar leibhéal straitéiseach tionólfar cruinniú nó sraith cruinnithe leis na measúnóirí neamhspleácha chun gach iarratas a phlé.  Déanfaidh an painéal gach iarratas a mheas i bhfianaise chuspóirí na Scéime Maoiniúcháin Craoltóireachta agus chiallachais airgeadais na n-iarratas aonair. Déanfaidh an painéal liosta moltaí chun críche maoiniúcháin. Ag eascairt ó liosta moltaí an phainéil, cuirfidh foireann Sound & Vision liosta iarratas faoi bhráid Bhord an BCI. 

3) Daingniú Foirmiúil
Daingneoidh Bord an BCI an liosta moltaí go foirmiúil.

3.3 Cén próiseas atá ann chun scéala a thabhairt d’iarratasóirí?

Do na hiarratasóirí sin ar éirigh leo maoiniú a fháil cuirfidh an BCI litir fhoirmiúil tairisceana ar aghaidh chucu. Tá sé de cheart ag an BCI coinníollacha maoiniúcháin a cheangal leis an litir sin agus le conarthaí a d’fhéadfaí a phlé i dtaca leis an deontas ina dhiaidh sin. Ba chóir d’iarratasóirí a chur in iúl don BCI taobh istigh de 3 mhí go bhfuil siad chun glacadh leis an tairiscint sin. Beifear ag súil le conradh a shiniú leis an iarratasóir taobh istigh de 6 mhí tar éis dóibh glacadh le tarisicint an BCI. 

Maidir le hiarratasóirí nár éirigh leo sa bhabhta maoiniúcháin, cuirfidh an BCI litir fhoirmiúil ar aghaidh ag cur seo in iúl. Beidh aiseolas ar fáil ar na cúiseanna nár maoiníodh an clár, ach é a iarraidh. Tabharfaidh an t-eolas seo cúnamh dóibh siúd ar mian leo an t-iarratas a athchóiriú, agus ath-iarratas a dhéanamh. Tabhair faoi deara nach ceadmhach ach aon athiarratas amháin a dhéanamh i gcás iarratais ar diúltíodh dóibh.
3.4
Cad iad na coinníollacha maoiniúcháin?

An Conradh

Éileofar ar iarratasóirí a n-éireoidh leo conradh caighdeánach agus sceideal comhaontaithe íostarraingthe maoiniúcháin leis an BCI a shíniú. 

Cáipéisí breise

Éileofar ar gach iarratasóir na cáipéisí seo a leanas a sheoladh isteach leis an gconradh:

1) Meamram agus Airteagail Chomhlachais (más ann dóibh).
2) Deimhniú Clárúcháin na Cuideachta (más ann dó).
3) Deimhniú Inréitigh Cánach ó Choimisinéirí Ioncaim na hÉireann.
4) Cáipéisí i dtaca le Slabhra Teidlíochta – ní mór duit cearta soiléire a chruthú do gach obair a éilítear chun an tionscadal a dhéanamh agus a úsáid.

5) Fianaise ar gheallúint i dtaca le maoiniú tríú páirtí i bhfoirm litreacha geallúna, dréachtchonarthaí nó conarthaí sínithe  (más ann dóibh).
6) Fianaise go bhfuil dóthain árachas léiriúcháin faighte.

7) Sonraí an chúntas bainc ar leithligh léiriúcháin ar mhaithe leis an tionscadal áirithe seo. Beidh gá le Litir Eisiaimh Fritháirimh ón mbanc chomh maith. 

8) Cóip den chonradh leis an gcraoltóir.

9) Cáipéisí breise eile a aontaítear cás ar chás.

Sreabhadh Airgid

Déanfar sceideal íocaíochtaí a aontú le gach iarratasóir agus le hairgeadóirí eile (más cuí). Ní dhéanfar an chéad íocaíocht go dtí go mbeidh gach cáipéis i dtaca le maoiniú ó thríú páirtithe curtha i ngníomh go sásúil de réir an BCI agus go mbeidh conradh an BCI féin sínithe. Tabhair faoi deara go dteastaíonn 10 lá oibre chun seic a tharraingt síos.
Aisghabháil agus Glanbhrabúis

Maidir le maoiniú a dhámhtar faoin Scéim Maoiniúcháin Craoltóireachta, tá sé beartaithe iad a dhéanamh i bhfoirm deontas neamh-inaisíoctha. I gcásanna eisceachtúla faoi leith tá sé beartaithe go ndéanfaidh an BCI cuid den ghlanbhrabús a aisghabháil sa chás gur dócha go ndéanfar glanbhrabúis shuntasacha ar an tionscadal agus gur infheistíocht shuntasach a rinne an BCI. Déanfar é sin a shocrú cás ar chás.

Aitheantas

Beidh ar iarratasóirí a fhaigheann maoiniú ón BCI aitheantas fhoirmeálta a thabhairt don tacaíocht sin. Is i bhfoirm aitheantas físiúil/aitheantas fuaime de logo Sound & Vision a bheidh sé seo.  Tá an creidiúint le fáil le íoschóipeáil ag http://www.bci.ie/bci_logos/index.html. 
3.5
Céard a éilíonn an BCI ó thaobh seachadadh de?

Éileofar ar gach iarratasóir na nithe seo a leanas a sheoladh isteach chuig an BCI roimh an íocaíocht deiridh a íostarraingt.

1. Cóip den chlár craolacháin ar DVD, le fotheidil, ar dhlúthdhiosca nó ar mhiondiosca.

2. Litir ón gcraoltóir ábhartha a dhearbhaíonn an dáta agus an t-am a craoladh an clár.

3. Na hábhair phoiblíochta atá ar fáil, e.g. póstaeir, grianghraif dhaite, pacáiste do na meáin chumarsáide, etc.
4. Pé cáipéisí eile atá luaite sa chonradh.
3.6
An bhfuil aon saincheisteanna eile ar chóir a bheith ar an eolas fúthu?

(a) Rúndacht / Saoráil Faisnéise
Mar chuid dá plean straitéiseach, tá Coimisiún Craolacháin na hÉireann (BCI) tiomanta do luachanna na h-oscailteachta agus trédhearcachta agus í ag déiláil lena páirtíthe leasmhara. Ina theannta sin, mar chomhlacht seirbhíse poiblí tá Coimisiún Craolacháin na hÉireann faoi réir fhorálacha an Achta um Shaoráil Faisnéise 1997 agus an Achta um Shaoráil Faisnéise (Leasú) 2003.
Ach an próiseas déanta cinntí a bheith tugtha chun críche, beidh mionsonraí ar iarratais a dhéantar leis an Scéim Maoiniúcháin Craoltóireachta ar fáil go poiblí ar iarratas. Mar bheartas dá chuid caitheann an Coimisiún le scripteanna, cóireálacha, achoimrí, pleananna airgeadais, buiséid agus faisnéis phearsanta mar ábhair faoi rún agus ní chuirfear iad sin ar fáil go poiblí. 
D’fhéadfadh faisnéis bhreise a bheith i d’iarratas, áfach, nár mhaith leat a bheith curtha ar fáil go poiblí de bharr í a bheith íogair.  Más amhlaidh atá, sonraigh an fhaisnéis sin sa spás atá curtha ar fáil ar an bhfoirm iarratais agus luaigh na cúiseanna lena híogaireacht. Féachaidh an Coimisiún ar an cúiseanna sin agus cinneadh á dhéanamh cén fhaisnéis a chuirfear ar fáil go poiblí. 
Chun eolas a chur ar fhorálacha an Achta um Shaoráil Faisnéise 1997, féach ar ár láithreán gréasáin ag www.bci.ie/acts.html. Chun eolas a chur ar bheartais an BCI i dtaca le Saoráil Faisnéise, féach ar ár láithreán gréasáin ag www.bci.ie/free_inf.html.

Ba chóir d’iarratasóirí a thuiscint go gcuirfear an fhaisnéis a chuireann siad ar fáil ina n-iarratas ar aghaidh chuig measúnóirí agus léitheoirí neamhspleácha chun cuidiú leis an bpróiseas measúnachta. 

(b)  Geallúint don Sárchleachtas
Tá Coimisiún Craolacháin na hÉireann meáite ar shárchleachtas laistigh den tionscadal closamhairc a spreagadh.

